
Ariketa hauek Ikasbileko       1978718      atazan aurkituko dituzu 
 

1- Entzun aurretik  

1.1 Dendara sartu nahi ez 

 Erosketak egitera joan dira Jon eta Jone gaurko atalean. Jonek nahi du Jon berarekin denda 
batera sartzea baina badirudi Jonek erreparoak dituela bertara sartzeko. Segidan dituzu pasarte batetik 
atera ditugun hainbat zati, gako diren hitzak eta esaldiak kenduta, jakina!  
 

1. Irakurri  eta saia zaitez asmatzen zein den Jonek sartu nahi ez duen denda­mota  
2. Ondoren, idatzi Jonek dendara ez sartzeko izan ditzakeen arrazoi posibleak.  

 
Ikasgelako saioan  aukera izango duzu gainerako ikaskideek erantzun dutena partekatzeko eta beraiek 
pentsatzen dutena ezagutzeko. Ea nork asmatzen duen! 
 

 

JONE:  Jon itxaron momentu bat. Sartu nirekin dendan. 
JON:    ​Denda honetan​? Beharrezkoa al da? 
JONE: Benga Jon! 
JON:    Nik ​denda horretan​ ez daukat sartzerik 
JONE: Zer uste duzu ​mutilak​ ez direla sartzen ​denda honetara​ edo zer? 
JON:    Zertara? Ezin dizut hemen itxaron? 
JONE: Baina benetan ari al zara? Zer troglodita zaren! 
JON:    ​Denda horietan ... 
JONE:  Bueno Jon etorri zaitez, ez izan anormala! 

Ez sartzeko arrazoiak 
 

 
 

 
 

 
 

 
 

 
1.2 Partekatu  

Irrati­nobela entzun baino lehen partekatu taldean  ​ariketan erantzundakoa eta arbelean 
bildu bai dendak, bai arrazoiak.  
Ondoren, entzun elkarrizketa eta erantzun galderei. Nork asmatu du? 

Zein denda­motari buruz ari dira Jon eta Jone? 
 

 
 
Zein arrazoi eman du/ditu Jonek dendara ez sartzeko? 

 
 

2- Entzun bitartean 

2.1 Egia gezurra 

Irakurri audio­pasarteari  buruzko baieztapenak eta aukeratu egia  direnak. Ondoren, 
partekatu zure ikaskidearekin egin duzuna eta bion artean zuzendu baieztapen okerrak.   
 

     

    Jone lurrin­dendako usaiekin zorabiatu egiten da normalean, baina gaur lasai sartu da dendara. 

    Joni merkeak iruditu zaizkio azazkaletako esmalteak.Horregatik esan dio Joneri gustatu zaizkion 
biak erosteko. 

    Jonek zalantza dauka ezpainetako margoak eta azazkaletakoak ondo konbinatzen ote duten.  

    Jon ezpainetako margo guztiak ordaintzeko prest dago. Izan ere, dendatik lehenbailehen irtetea 
da inporta zaion bakarra.  

    Jon lotsatuta dago ezagun batek lurrin­dendara sartzen ikusi duelako. 

    Joneren ustez, Jonek izua dio ohituraz neskentzat bakarrik izan diren girotan  egoteari. 

 
2.2 Zumba  

Bigarren zatian Jon eta Jonek zumbari buruz hitz egin dute. Entzun zati hori eta erantzun 
galderei. Ondoren, ikaskidearekin alderatu erantzundakoa. 
   
1.  Zer da zumba?  
 

 
 
2. Zergatik proposatu dio Joni zumba klaseetara joatea berarekin? 
 

 
 

 
 
3. Zumba dela eta, bien arteko  adar­jotzea entzun duzu. Azaldu gertatutakoa: 
 

 
 

 
 

 
 

 
 

3. ENTZUN ONDOREN 
3.1. Mutilen erreparoak 
Zer iruditzen zaizu Jonen jarrera? Normala al da zuk edo 
zure inguruko mutilek horrela jokatzea? Komentatu zure 
ikaskidearekin ea berdina pentsatzen duen berak ere. 
3.2 Nesken “gauzetara” animatzeko elkarrizketa 
sortu 

Irrati­pasartean antzeman ahal izan duzu Jon 
ez dela eroso sentitu, bere ustez, neskei zuzendutako 
giroetan (kosmetika denda,  zumba ikastaroa…). Zein 
gauza gehiagotan uste duzu ez litzatekeela eroso ibiliko?  
 

1. Ikaskidearekin batera egin zuen ustez, mutilek 
egingo ez luketen (edo zailtasunez egingo lituzketen) ekintzen zerrenda bat, eta ondoren, 
alderatu gainerako ikaskideekin ados zaudeten ikusteko. 

2. Denon artean aztertu egoera horietan zer den Jon bezalako mutil bati desatsegina egingo 
litzaiokeena eta eman arrazoiak. 

3. Zer egingo zenukete Jon bezalako mutilak nesken “gauzetara” hurbil daitezen? Partekatu 
zuen ideiak ikastaldean. 

4. Azkenik, pentsatu mutilen artean ohikoa ez den jardueraren bat eta binaka sortu 
elkarrizketa bat Jon eta Joneren rolak erabiliz. 

Erreparatu adibideei  Joneren jarduna osatzeko: 
­ Tira, Jon, ez zaitez  atzerakoia izan,  nahi duzunean ederki moldatzen zara eta nesken 

girotara! 
­ Utzi lotsak alde batera eta sar zaitez  behingoz nirekin dendara 
­ Komeni zaizunean ederki dakizu ba  mutil aurrerakoiarena egiten! 
­ Zuk ez duzuna  nahi da inongo ezagunik denda horietako batean ikustea 
­ Lagunen aurrean eskasaren irudia emateko beldur zara ala? 
­ Ez nuena uste da oraindik mutilek “nesken gauzei” halako izua zenietenik 
­ …. 

